ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  

1. Իրավական ակտի ընդունման անհրաժեշտությունը
	Սույն իրավական ակտի ընդունման անհրաժեշտությունը պայմանավորված է «Առևտրի խթանման և որակի ենթակառուցվածք» (TPQI 8390) վարկային համաձայնագրի շրջանակում «Ինժեներական քաղաքի» ինժեներական բիզնես աքսելերատորի շենքի, ջրավազանի և տեսահսկման և հեռահաղորդակցության համակարգերի կառուցման աշխատանքների իրականացման նպատակով «Թունել Սադ Արիանա» ՓԲԸ-ի հետ կնքված TPQI-W-2.3.1.1/2 պայմանագրի կանխավճարի չմարված գումարի հետ վերադարձի ապահովմամբ:  
  «Ինժեներական քաղաքի» ինժեներական բիզնես աքսելերատորի շենքի, ջրավազանի և տեսահսկման և հեռահաղորդակցության համակարգերի կառուցման աշխատանքների իրականացման նպատակով մրցութային կարգով ընտրված Իրանական «ԹՈՒՆԵԼ ՍԱԴ ԱՐԻԱՆԱ» փակ բաժնետիրական ընկերության հետ 2023թ-ի հունիսի 28-ին կնքվել է թիվ TPQI-C-2.3.1.1/2 պայմանագիրը։ 
2024թ. մայիսի 31-ին Առևտրի խթանման և որակի ենթակառուցվածք» (TPQI 8390) վարկային համաձայնագրի գործողությունը ավարտվել է, սակայն Վարկային համաձայնագրի շրջանակում կնքված՝ վերը նշված պայմանագրի հիման վրա շինարարական աշխատանքները դեռևս շարունակվում են, միաժամանակ կատարելով նաև փոփոխություններ պայմանագրով սահմանված ժամկետներում: 
Պայմանագրի շրջանակում Կապալառու կազմակերպությանը տրամադրվել է կանխավճար՝ պայմանագրի ընդհանուր գումարի 20%-ի՝ 567,997,920.0 ՀՀ դրամի չափով։ Առ 2024թ-ի մայիսի 31-ը, Համաշխարհային բանկի ընթացակարգերի համաձայն, կատարված և ընդունված աշխատանքների ակտերի հիման վրա մարվել է կանխավճարի գումարի մի մասը՝ համապատասխան համամասնություններով։ Մնացորդային (չմարված) մասը կազմում է 415,736,506.0 ՀՀ դրամ։ 
[bookmark: _GoBack]Վարկային համաձայնագրի գործողության ավարտով պայմանավորված անհրաժեշտություն է առաջացել վերադարձնել կանխավճարի մնացորդային մասը, այն է՝ 415,736,506 ՀՀ դրամը։  Նկատի ունենալով, որ հիշյալ գումարից 346,447,088․3 դրամը՝ տրվել է վարկային միջոցներից, իսկ 69,289,417․7 դրամը՝ համաֆինանսավորման միջոցներից, անհրաժեշտություն է առաջացել Համաշխարհային բանկին հետ վերադարձնել վարկային միջոցներից տրամադրված 346,447,088․3 դրամ կանխավճարը։ 
Հաշվի առնելով այն հանգամանքը, որ թիվ TPQI-C-2.3.1.1/2 պայմանագրի գործողությունը չի դադարեցվելու, և կապալառուից կանխավճարի մնացորդային գումարը վերադարձնելու դեպքում այն կրկին պետք է տրամադրվի կապալառուին՝ ՀՀ պետական բյուջեի միջոցների հաշվին, իսկ կառուցապատման այս փուլում, երբ կապալառու կազմակերպության կողմից արդեն իսկ ընթացքում են պայմանագրում ներառված բարձրարժեք սարքավորումների և նյութերի գնման աշխատանքներ, նման ծավալի գումարի հետգանձումը (նույնիսկ որոշ ժամանակ հետո վերադարձնելու դեպքում) կառաջացնի լուրջ ֆինանսական խնդիրներ և կարող է հանգեցնել շինարարական աշխատանքների խաթարման։
Կարևորելով շինարարության ընթացքը չարգելակելու անհրաժեշտությունը, ներկայացվող նախագծով առաջարկվում է կապալառուից կանխավճարի մնացորդային գումարը վերադարձնելու փոխարեն, այն վերադարձնել 1043 3 վարկային միջոցառումների գծով առկա համաֆինանսավորման միջոցներում առկա մնացորդից, որի նպատակով իրականացվել են միջծրագրային վերաբաշխումներ։ 
Հարկ է նշել նաև, որ Վարկային ծրագրի ավարտից հետո վարկային 3 ծրագրերով առկա է  շուրջ 1,358,980.0 հազար դրամ մնացորդ (կցվում է), որից 1,043,137.9 հազար դրամը՝ վարկային միջոցներ են, որն առաջարկվում է ամբողջապես նվազեցնել, իսկ 315,842.1 հազար դրամը՝ համաֆինանսավորման գծով առկա մնացորդն է: Նկատի ունենալով, որ 1043 ծրագրի 31003 «Համաշխարհային բանկի աջակցությամբ իրականացվող առևտրի և ենթակառուցվածքների զարգացման ծրագրի շրջանակներում շենքերի և շինությունների շինարարություն և հիմնանորոգում» միջոցառման  համաֆինանսավորման գծով առկա է 69,853.0 հազար դրամ մնացորդ, առաջարկվում է վարկային մյուս երկու ծրագրերով առկա համաֆինանսավորման միջոցների չօգտագործված մասը ուղղել հիշյալ միջոցառմանը, իսկ վճարումներն իրականացնելուց հետո տարբերություն առաջանալու դեպքում, հետագայում գումարներն ուղղել ՀՀ կառավարության պահուստային ֆոնդ:  
Արտոնյալ ժամկետը սահմանված է մինչև 2024 թվականի սեպտեմբերի 30-ը: 

2.Իրավական ակտի ընդունման արդյունքում ակնկալվող արդյունքը.	
Նախագծի ընդունման արդյունքում կապահովվի   «Ինժեներական քաղաք» ծրագրի արդյունավետ իրագործումը:

3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է Հայաստանի վերափոխման ռազմավարություն 2050-ից, ինչպես նաև ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի դրույթներից:

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
 Նախագծի ընդունմամբ 2024 թվականի Հայաստանի Հանրապետության պետական բյուջեի ծախսերը և դեֆիցիտը կնվազեն  1,043,137.9 հազար դրամով:


